
du kånnst a dichter sei 
mit n nobelpreis am regal  
du kånnst a richter sei 
a stååtsanwålt a general  
du kånnst denker sei 
echt genial und orginell 
du kånnst a bänker sei 
oda da chef van baukartell   

du kånnst a tyrann sei  
kålt und rücksichstlos als wia 
und wånn du des so willst 
geahnt se alle in de knia 
åba  
am end van tåg am end van tåg 
am end van tåg 
muaßt wieda hoam za dir 

du kånnst håbn und sei 
und toa und kinna was du willst 
es nutzt da nix solång  
da du 
nid selba hoamat bist 
weil  am end van tåg am end van tåg 
am end van tåg 
muaßt wieda hoam za dir


